
སློབ་གྲྭའི་ལས་དོན་དང་འབྲེལ་བའི་གསར་གནས། 
  

༄༅།། ང་ཚོའི་སློབ་ཕྲུག་དང་། དགེ་རྒན། ལས་བྱེད་ལྷན་རྒྱས་ལ། 
 

ཏོག་དབྱིབས་ནད་འབུའི་གཉན་རིམས་COVID-19 འདི་ཨ་རི་དང་འཛམ་གླིང་གི་ས་ཁུལ་གང་སར་ཁྱབ་གདལ་འགྲོ་བཞིན་པ་དང་དེས་བརྡབ་གསིག་ བཏང་ 
དང་གཏོང་མུས་ཡིན་པར་བརྟེན། ཝི་སི་ཀོན་སིན་གཙུག་ལག་སློབ་ཆེན་(མལ་སྒྲི་སིན་)གྱིས་ས་གནས་དང་། མངའ་སྡེ། དབུས་གཞུང་ལས་ཁུངས་ཁག་དང་གྲོས་ 
བསྡུར་བྱས་ཏེ་ང་ཚོའི་སློབ་གྲྭར་གནོད་སྐྱོན་ཆེན་པོ་མི་ཡོང་བའི་ཆེད་དུ་གདོང་ལེན་བྱེད་ཀྱིན་ཡོད།  
 

ང་ཚོའི་སློབ་གྲྭའི་མི་དམངས་ཀྱི་འཕྲོད་བསྟེན་ནི་ང་ཚོའི་ལས་འགན་ཆེ་ཤོས་དེ་ཡིན། 
  

ཌེན་རྫོང་ (Dane County) དུ་ཏོག་དབྱིབས་ནད་འབུའི་གཉན་རིམས་COVID-19 འདི་ཕོག་པའི་ནད་པ་ཉུང་ཉུང་ཡིན་ནའང་། རྒྱལ་ཡོངས་ཀྱི་ནད་པའི་ 
གངས་འབོར་ཇེ་ཆེ་འཕར་བཞིན་ཡོད། ང་ཚོ་དང་མཉམ་འབྲེལ་བྱེད་མཁན་འཕྲོད་བསྟེན་ལས་ཁུངས་ཁག་གིས་ད་ལྟ་ནི་ཁྱབ་གདལ་དུ་འགྲོ་ཚད་ཇེ་དལ་དུ་གཏོང་བའི་ 
དུས་ཚོད་ཡག་ཤོས་ཡིན་པ་ང་ཚོར་བཤད་བྱུང་།  
 

ངས་འདི་ནས་ལྷག་བསྡད་སློབ་དུས་དང་འབྲེལ་བའི་ལས་དོན་ཐག་གཅོད་ཆེན་པོ་ཁག་ཅིག་ཁྱེད་ཚོར་སྙན་སེང་ཞུ་འདོད་བྱུང་།  
 

ཁྱེད་ཚོའི་གུ་ཡངས་དང་བསམ་ཤེས་ལ་ང་ཚོས་སྔོན་ནས་ཐུགས་རྗེ་ཆེ་ཞུ་རྒྱུ་ཡིན། ད་ལྟའི་དུས་འདིར་ང་ཚོས་ཅི་ཞིག་འབྱུང་སྲིད་པ་དང་གནས་ཚུལ་ཇི་འདྲ་འཕྲད་སྲིད་ 
པའི་ཐོག་བཤད་ཚོད་མི་ཐུབ་ནའང་། གནས་སྟངས་འདིའི་ཐད་ང་ཚོས་གློག་འཕྲིན་ chancellor@wisc.edu བརྒྱུད་ནས་འབྲེལ་མོལ་དང་ཁྱེད་ཀྱི་མི་སྒེར་ 
དྲི་བར་ལན་འདེབས་མུ་མཐུད་བྱེད་ངེས།  
  

སློབ་ཁྲིད། 
ང་ཚོའི་སློབ་གྲྭའི་མི་དམངས་ལ་ཉེན་ཁ་ཇེ་ཆུང་དུ་གཏོང་ཆེད། ཝི་སི་ཀོན་སིན་གཙུག་ལག་སློབ་ཆེན་(མལ་སྒྲི་སིན་)གྱིས་ཕྱི་ཟླ་ ༣ ཚེས་ ༢༣ རེས་གཟའ་ཟླ་བ་དེ་ 
གཟའ་འཁོར་རྗེས་མའི་དཔྱིད་ཀའི་གུང་གསེང་ (Spring Break) མཇུག་སྒྲིལ་ཏེ་སློབ་ཁྲིད་བསྐྱར་དུ་འགོ་འཛུགས་བྱེད་དགོས་པའི་ཉིན་མོ་ནས་དཔྱིད་ཀའི་ 
སློབ་དུས་ཀྱི་གདོང་དང་གདོང་ཐུག་གི་སློབ་ཁྲིད་བྱ་རྒྱུ་གནས་སྐབས་མཚམས་འཇོག་གི་ཡིན།  
  

སློབ་ཁྲིད་བྱེད་ཐབས་གཞན་པ་ཕྱི་ཟླ་ ༣ ཚེས་ ༢༣ ནས་མགོ་བརྩམས་ཏེ་ཕྱི་ཟླ་ ༤ ཚེས་ ༡༠ རེས་གཟའ་པ་སངས་བར་ལག་བསྟར་མུ་མཐུད་བྱེད་འཆར་ཡོད།   
གདོང་དང་གདོང་ཐུག་གི་སློབ་ཁྲིད་བསྐྱར་དུ་འགོ་འཛུགས་ག་དུས་བྱེད་མིན་གྱི་ཐག་གཅོད་དེ་ཕྱི་ཟླ་ ༤ པའི་དུས་འགོར་ཤེས་ཐུབ་པ་དང་། སློབ་ཕྲུག་རྣམ་པས་ཡོང་ 
རྒྱུའི་ཉིན་ཤས་ནང་འགྱུར་ལྡོག་འདི་དང་འབྲེལ་བའི་གནས་ཚུལ་གཞན་པ་ཤེས་ཡོང་ངེས།  
  

དངོས་གཞི་སློབ་མའི་སྡོད་ཁང་ཁག 

སློབ་གྲྭའི་སྡོད་ཁང་དུ་བསྡད་དེ་འཁྲུས་ཁང་དང་ཟ་ཁང་མཉམ་སྤྱོད་དང་། དུས་རྒྱུན་མཉམ་འགྲོ་མཉམ་འདུག་བྱེད་མཁན་སློབ་ཕྲུག་ཚོའི་བདེ་འཇགས་ལ་ང་ཚོར་ 
སེམས་འཚབ་དམིགས་བསལ་ཡོང་གི་འདུག   
 

སློབ་གྲྭའི་ཉལ་ཁང་དུ་སྡོད་མཁན་སློབ་ཕྲུག་ཚོར་དཔྱིད་ཀའི་གུང་གསེང་གི་ཆེད་དུ་མེད་དུ་མི་རུང་བའི་ཅ་དངོས་དང་། སློབ་སྦྱོང་གི་རྒྱུ་ཆ་དང་དངོས་ཆས། ལག་འཁྱེར་ 
ཀམ་པུ་ཊར། གསོལ་སྨན་རྣམས་འཁྱེར་དགོས་པ་དང་། མ་མཐའ་ཡང་དཔྱིད་ཀའི་གུང་གསེང་གི་རྗེས་ནས་ཕྱི་ཟླ་ ༤ ཚེས་ ༡༠ བར་དུ་སློབ་གྲྭའི་སྡོད་ཁང་དུ་ཕྱིར་ 
ལོག་མ་བྱེད་ཅེས་རེ་སྐུལ་ཞུ་རྒྱུ་ཡིན། སློབ་ཕྲུག་རྣམས་སོ་སོའི་གཏན་འཇགས་སྡོད་གནས་ལ་ལོག་སྟེ་སློབ་ཚན་ནང་ལས་རྣམས་བྱེད་རྒྱུར་ང་ཚོས་རེ་བ་རྒྱག་གི་ཡོད།  

བོད་སྐད / TIBETAN 



དེ་འབྲེལ་གསལ་བསྒྲགས་ཤིག་གཙུག་ལག་སློབ་ཆེན་སྡོད་ཁང་སྡེ་ཚན་ (University Housing) གྱིས་འབྲེལ་ཡོད་སློབ་ཕྲུག་ཚོར་མ་གོ་མ་ཐོས་མེད་པར་  
གཏང་ཡོང་ངེས། 
  

སློབ་ཕྲུག་སྐོར་ཞིག་རྒྱུ་རྐྱེན་ཇི་སྙེད་ཅིག་ལ་བརྟེན་ནས་སོ་སོའི་གཏན་འཇགས་སྡོད་གནས་ལ་ཕྱིར་ལོག་བྱེད་མི་ཐུབ་པ་དང་སློབ་གྲྭའི་ཉལ་ཁང་དུ་སྡོད་དགོས་པ་ང་ 
ཚོས་ཤེས་ཀྱི་ཡོད། དཔེར་ན། རྒྱལ་སྤྱིའི་སློབ་ཕྲུག་འགའ་ཞིག་ད་ཐེངས་སོ་སོའི་ནང་ཁྱིམ་ལ་ལོག་ཐབས་མེད་པ་དང་། སློབ་ཕྲུག་ཁ་ཤས་ཀྱིས་སོ་སོའི་ནང་ཁྱིམ་དུ་ 
དྲ་ཐོག་འཛིན་གྲྭར་ཉན་ཞིབ་བྱེད་མི་ཐུབ། སློབ་ཕྲུག་རེ་འགའ་གནས་ཚུལ་གཞན་ལ་བརྟེན་ནས་མལ་ཌི་སིན་དུ་སྡོད་དགོས་པ་ཆགས་སྲིད།  
 

གཙུག་ལག་སློབ་ཆེན་སྡོད་ཁང་སྡེ་ཚན་གྱིས་སློབ་ཕྲུག་ཚོར་ལམ་སྟོན་འཕར་མ་བྱེད་ངེས། སྡོད་ཁང་ཁག་ཅིག་ཏུ་དཀའ་ངལ་དངོས་འཕྲད་སློབ་ཕྲུག་ཚོ་སྡོད་ཆོག་ 
ནའང་། ཉལ་ཁང་དུ་སྡོད་མཁན་སློབ་ཕྲུག་མམང་ཆེ་བ་ནང་ཁྱིམ་དུ་ལོག་རྒྱུར་ང་ཚོས་རེ་བ་རྒྱག་གི་ཡོད་ལ། དེ་ལྟར་སྡོད་ཁང་རྣམས་སྟོང་པ་ཆགས་ཐུབ་པ་དང་སློབ་ 
ཕྲུག་རྣམས་ཀྱི་ཕན་ཚུན་འབྲེལ་གཏུག་གི་བར་ཐག་ཇེ་རིང་དུ་གཏོང་རྒྱུ་སྟབས་བདེ་ཆགས་ཡོད། 
 

སློབ་གྲྭའི་སྡོད་ཁང་དུ་འདུག་མཁན་སློབ་ཕྲུག་རྣམས་ལ་ཕན་ཚུན་འབྲེལ་གཏུག་གི་གོ་སྐབས་ཇེ་ཆུང་དང་སློབ་གྲྭའི་ཞབས་ཞུ་ཁག་ཇེ་ཉུང་དུ་འགྲོ་སྲིད་པས་དེ་ལྟར་གྱི་ 
རང་འཚམས་ག་སྒྲིག་བྱེད་དགོས་ཀྱི་ཡོད། 
  

སློབ་གྲྭ་ཕྱི་རུ་སྡོད་མཁན།  
སློབ་གྲྭ་ཕྱི་རུ་སྡོད་མཁན་སློབ་ཕྲུག་མང་ཆེ་བ་མལ་ཌི་སིན་དུ་བསྡད་དེ་རྒྱང་རིང་ནས་སློབ་གཉེར་མུ་མཐུད་བྱ་རྒྱུར་ང་ཚོས་རེ་བ་རྒྱག་གི་ཡོད། ཡིན་ནའང་སློབ་ཕྲུག་རེ་
འགའ་དཔྱིད་ཀའི་གུང་གསེང་མ་རྫོགས་བར་དུ་སོ་སོའི་གཏན་འཇགས་སྡོད་གནས་ས་ཆར་འདུག་སྲིད།   
 

སློབ་ཕྲུག་དང་ལས་བྱེད་ཡོངས།   
 

ལས་བྱེད་རྣམས། 
སློབ་གྲྭ་མུ་མཐུད་སྒོ་ཕྱེ་གི་ཡིན་ལ། དགེ་རྒན་དང་ལས་བྱེད་ཡོངས་ཀྱིས་སོ་སོའི་འགོ་གཙོ་ཌིན་དང་། དབུ་འཛིན་ནམ་ལྟ་རྟོག་པའི་བཀོད་ཁྱབ་ཡོད་ན་མ་གཏོགས་ 
ལས་བཅར་འཆར་ཅན་ཞུ་དགོས། གཙུག་ལག་སློབ་ཆེན་གྱིས་གཤམ་འཁོད་ཕྱོགས་སྐྱོད་འགྲུལ་བཞུད་དང་བྱེད་སྒོ་ཁག་ཕུད་ཉིན་རེའི་འགྲོ་ལུགས་བྱེད་སྒོ་མུ་མཐུད་ 
དུ་བསྒྲུབ་རྒྱུ་དང་། དགེ་རྒན་དང་སློབ་ཁྲིད་འབྲེལ་ཡོད་ལས་བྱེད་ཚོར་སློབ་ཁྲིད་བྱེད་ཐབས་གཞན་པ་དང་འབྲེལ་བའི་གནས་ཚུལ་ཞིབ་ཕྲ་གཙུག་ལག་སློབ་གཉེར་ 
འགན་འཛིན་ཡིག་ཚང་ (Provost’s Office) གིས་གཏང་ཡོང་ངེས། 
  

ཕྱོགས་སྐྱོད་འགྲུལ་བཞུད། 
གཙུག་ལག་སློབ་ཆེན་གྱིས་གྲོན་གཏོང་གོ་སྒྲིག་བྱས་པའི་རིག་གནས་སློབ་གཉེར་འགོ་གཙོ་ཌིན་ནམ་ངེས་སྟོན་པ་གཞོན་པ་ཁག་ཅིག་ཕུད་པའི་ཕྱོགས་སྐྱོད་འགྲུལ་ 
བཞུད་རྣམས་ཕྱི་ཟླ་ ༤ ཚེས་ ༡༠ བར་དུ་ཕྱིར་འཐེན་བྱས་ཡོད། གཞུང་དོན་ལས་ཀ་(རྫོང་འགའ་ཤས་ནང་དུ་ལས་ཀ་བྱེད་མཁན་ Extension ལས་ཁུངས་ 
ཀྱི་ལས་མི་ལྟ་བུ) དང་འབྲེལ་བའི་ཕྱོགས་སྐྱོད་རྒྱུན་དུ་བྱེད་མཁན་ཚོས་འགྲུལ་བཞུད་མུ་མཐུད་བྱེད་ཆོག་ནའང་སོ་སོའི་འགོ་གཙོ་ཌིན་ནམ་སྡེ་ཚན་དབུ་འཛིན་གཞན་ 
པར་དགོངས་སྐོར་ཞུ་དགོས། 
 

ཁྱེད་ཀྱིས་དཔྱིད་ཀའི་གུང་གསེང་སྐབས་དང་སྒེར་དོན་ཆེད་དུ་གལ་ཆེན་མ་ཡིན་པའི་འགྲུལ་སྐྱོད་བྱ་རྒྱུར་དགོངས་བཞེས་གནང་རྒྱུར་ང་ཚོས་ལམ་སྟོན་ནན་པོ་ཞུ་རྒྱུ་ 
ཡིན། རྒྱལ་ཁབ་ཕྱི་ནང་གཉིས་ཀར་བརྟག་དཔྱད་ཡིག་ཐོར་བཀོད་པའི་ནད་པའི་གངས་འབོར་གང་མགྱོགས་འཕར་བཞིན་ཡོད་པར་བརྟེན། ཁྱེད་ལ་འགོས་ནད་ཕོག་ 
པའི་ཉེན་ཁ་ཆེ་བ། ཕྱིར་ལོག་བྱ་རྒྱུར་འགོར་འགངས་བྱེད་པ། ཕྱིར་ལོག་བྱས་མཚམས་ཟུར་བཀག་ཁེར་འདུག་བྱེད་དགོས་པ་སོགས་རྒྱུ་རྐྱེན་ཇི་སྙེད་ཅིག་གིས་ཁྱེད་ཀྱི་ 



ཆེད་ལས་དང་སྒེར་དོན་ཐོག་དངོས་ཤུགས་བརྒྱུད་གསུམ་ནས་དོ་ཕོག་ཆེན་པོ་ཐེབས་སྲིད། 

སློབ་གྲྭའི་མི་དམངས་ཡོངས་ཀྱི་དགོངས་མངའ་བཞིན། གལ་ཏེ་ཁྱེད་ཀྱིས་ཕྱོགས་སྐྱོད་འགྲུལ་བཞུད་བྱེད་ཚེ། ནད་རྟགས་ཅི་ཡང་མེད་ཀྱང་ཁྱེད་རང་འགྲོ་ས་དང་ཡོང་
སའི་ས་ཁུལ་ལ་བརྟེན་ནས་ཉིན་ ༡༤ རིང་རང་ཉིད་ཟུར་བཀག་ཁེར་སྡོད་ངེས་པར་དུ་བྱེད་དགོས།  
 

ཁྱེད་ཀྱིས་རང་ངོས་ཟུར་བཀག་ཁེར་སྡོད་ངེས་པར་བྱེད་དགོས་པའི་འབྱུང་རྐྱེན་གནོད་ཐེབས་ས་ཁུལ་ཁགགི་ཐོ་གཞུང་འདི་ནས་གཟྱིགས་ཐུབ། 
https://www.cdc.gov/coronavirus/2019-ncov/travelers/after-travel-precautions.html. 
 

ཐོ་གཞུང་འདིར་དུས་ངེས་མེད་དུ་འགྱུར་བ་ཐེབས་སྲིད་ལ། ཁྱེད་རང་ཕྱོགས་སྐྱོད་ལམ་དུ་ཡོད་སྐབས་ཀྱང་འགྱུར་བ་འགྲོ་སྲིད། 
  

བྱེད་སྒོ། 
རིག་གནས་སློབ་གཉེར་འགོ་གཙོ་ཌིན་ནམ་ངེས་སྟོན་པ་གཞོན་པ་ཁག་ཅིག་གི་ཆོག་མཆན་ཐོབ་པ་རྣམས་མ་བརྩིས་པའི་མི་སྣ་ ༥༠ ལྷག་གི་འབྲེལ་ཆགས་སློབ་གྲྭའི་
བྱེད་སྒོ་ཐམས་ཅད་(ཌེན་རྫོང་ཕྱི་རོལ་དུ་ Division of Extension གིས་གྲོན་གཏོང་གོ་སྒྲིག་བྱས་པའི་བྱེད་སྒོ་རྣམས་ཀྱང་ཚུད་ཡོད) ཕྱི་ཟླ་ ༤ ཚེས་ ༡༠ 
བར་དུ་ཕྱིར་འཐེན་བྱས་ཡོད།  
 

ཁྱེད་ལ་ནད་རྟགས་ཡོད་ཚེ།  
ཁྱེད་ལ་ནད་རྟགས་ཡོད་ཚེ། ནང་ཁྱིམ་དུ་སྡོད་རྒྱུ།  ཁྱེད་རང་ན་གི་ཡོད་ཚེ་ལས་ཀ་དང་འཛིན་གྲྭར་མ་ཡོང་རོགས། ཚ་བ་དང་། གློ་ལུ་བ། དབུགས་གཏོང་ལེན་བྱེད་ 
དཀའ་བའི་ནད་རྟགས་ཡོད་ཚེ་ཁྱེད་ཀྱིས་སོ་སོའི་བསྟེན་གཏུག་སྨན་པར་འབྲེལ་བ་གནང་རོགས་ཞུ་རྒྱུ་ཡིན།  
 

ལས་བྱེད་གང་ཞིག་ནད་མནར་བྱུང་ཚེ་ལས་བཅར་བྱེད་མི་དགོས་པ་དང་། ནད་དགོངས་བེད་སྤྱོད་དང་ཡང་ན་སོ་སོའི་ལྟ་རྟོག་པའམ་ལས་བྱེད་བདག་གཉེར་ངོ་ཚབ་ལ་
འབྲེལ་གཏུག་བྱེད་རོགས། དགེ་རྒན་དང་སློབ་ཁྲིད་བྱེད་མཁན་ལས་བྱེད་རྣམ་པས་སློབ་ཕྲུག་ཚོར་སློབ་གཉེར་ནང་ལས་དང་། ཡིག་རྩེའམ་སློབ་སྦྱོང་དང་འབྲེལ་བའི་ 
འོས་འགན་གཞན་པ་སྤྲོད་འགྲེམ་བྱེད་པའི་ཐོག་གུ་ཡངས་གནང་རོགས་ཞུ་རྒྱུ་ཡིན། 
 

ཕན་ཚུན་བརྩི་བཀུར། 
ཁ་རས་གོན་མཁན་ནམ་ཨེ་ཤེ་ཡའི་རིགས་རྒྱུད་ཚོར་དམིགས་འཛུགས་ཀྱིས་འཕྱ་སྨོད་བྱེད་པ་དང་གླེང་གཏམ་སྤེལ་གི་ཡོད་པ་ང་ཚོས་གོ་ཐོས་བྱུང་ཞིང་། སློབ་ཕྲུག་ 
རེ་འགས་མི་མང་གས་སུ་གློ་ལུ་བར་གཟབ་གཟབ་བྱེད་དགོས་པ་དང་། ཁོ་ཚོར་མི་རིགས་དབྱེ་འབྱེད་དང་འབྲེལ་བའི་སྐད་ཆ་བཤད་པ་དང་ཀྱལ་ཀ་སློང་བ། འགྲིམ་ 
འགྲུལ་དང་འཛིན་ཁང་། མི་ཚོགས་ཁྲོད་དུ་ཁོ་ཚོ་དང་རྒྱང་བཀྱེད་བྱས་ཏེ་སྡོད་མཁན་འདུག་ཅེས་ང་ཚོར་བརྗོད་བྱུང་།  
 

ཝི་སི་ཀོན་སིན་གཙུག་ལག་སློབ་ཆེན་(མལ་སྒྲི་སིན་)གྱི་འཛིན་ཁང་ནང་ངམ་ཕྱི་རོལ་དུ་མི་རིགས་དབྱེ་འབྱེད་ཀྱི་བྱ་སྤྱོད་དམ་ཟུར་འདོན་ལེབ་རྡུང་རིགས་ཁྱོན་ནས་བྱེད་ཆོག་གི་མེད། 
བརྙས་བཅོས་སམ་དབྱེ་འབྱེད་མཐོང་ཆུང་མྱོང་མཁན་སློབ་ཕྲུག་ཚོས་ཕྱོགས་ལྷུང་དོན་རྐྱེན་ཡར་ཞུ་ལ་ཞུ་གཏུག་བྱ་རྒྱུར་ང་ཚོས་འབོད་སྐུལ་ཞུ་གི་ཡོད། ལས་བྱེད་ཚོས་ Office 

of Compliance ལ་བདེ་སྡུག་ཞུ་གཏུག་བྱེད་ཆོག དཀའ་ངལ་ཆེ་བའི་དུས་སྐབས་འདིར་ང་ཚོར་ཀུན་གྱི་རྒྱབ་སྐྱོར་དགོས་པ་དང་། ཕན་ཚུན་བརྩི་བཀུར་དང་ 
ཕན་སེམས་བྱེད་དགོས། 
 

སློབ་ཕྲུག་ཚོས་རང་ཉིད་ལོ་གཞོན་དང་བདེ་ཐང་ཡིན་པར་བརྟེན་ནས་ཏོག་དབྱིབས་ནད་འབུའི་གཉན་རིམས་COVID-19 འགོ་མི་སྲིད་སྙམ་བསམ་མོད། འོན་ 
ཀྱང་ཁྱེད་རང་ཚོགས་སྡེ་ཆེན་པོ་ཞིག་གི་ཁོངས་མི་ཞིག་ཡིན་པ་དང་ནད་འགོག་ལུས་སྟོབས་ཞན་པའི་མིའམ་རྒན་འཁོགས། འགོ་ཉེན་ཆེ་བའི་མི་ཚོར་འཁྱེར་སྤྲོད་བྱེད་
སྲིད་པ་མ་བརྗེད་པ་གནང་རོགས། ད་ལྟའི་དུས་སུ་སྔོན་འགོག་སྨན་ཁབ་བམ་སྔོན་འགོག་བྱེད་ཐབས་ཅི་ཡང་མེད། ང་ཚོས་མི་རེ་རེའི་ངོས་ནས་ང་རང་ཚོའི་མི་དམངས་ 

https://www.dhs.wisconsin.gov/disease/covid-19.htm
https://www.cdc.gov/coronavirus/2019-ncov/travelers/after-travel-precautions.html
https://www.cdc.gov/coronavirus/2019-ncov/hcp/guidance-prevent-spread.html
https://cm.maxient.com/reportingform.php?UnivofWisconsinMadison&layout_id=1
https://compliance.wisc.edu/eo-complaint/equal-opportunity-complaint-processes-and-resolution/
https://compliance.wisc.edu/eo-complaint/equal-opportunity-complaint-processes-and-resolution/


ཡོངས་ཀྱི་བདེ་འཇགས་དང་འཕྲོད་བསྟེན་ལ་དགོངས་བཞེས་གནང་རོགས་ཞུ་རྒྱུ་ཡིན།  
 

ཁྱེད་ཀྱིས་ཤེས་གསལ་ལྟར། འདི་ནི་དུས་ནས་དུས་སུ་འགྱུར་བ་འགྲོ་བའི་གནས་སྟངས་ཤིག་ཆགས་ཡོད། ང་ཚོས་ཟླ་བ་རྗེས་མའི་ནང་དུའང་འགྱུར་བ་འདི་དག་ལ་ 
གདོང་ལེན་བྱེད་དགོས་པས་ཚང་མས་བཟོད་སྒོམ་དང་གསར་གཏོད་ནུས་པ་བཏོན་པར་ཐུགས་རྗེ་ཆེ་ཞུ་རྒྱུ་ཡིན་ལ། ང་ཚོས་མུ་མཐུད་དུ་གནས་ཚུལ་གྱི་འགྱུར་འགྲོས་ 
དང་བསྟུན་ནས་འཆར་གཞི་འོས་འཚམས་བཟོ་འགོད་དང་། ང་ཚོའི་མི་དམངས་ཀྱི་འཕྲོད་བསྟེན་དང་བདེ་འཇགས་ང་ཚོའི་སློབ་གྲྭའི་ལས་དོན་གཙོ་བོར་བཟུང་རྒྱུ་ཡིན།  
 

ང་ཚོའི་དྲ་ཚིགས་ http://covid19.wisc.edu ལ་གཟྱིགས་རོགས། གློག་འཕྲིན་ chancellor@wisc.edu དང་ཡང་ན་ Campus 

and Visitor Relations ལ་ཁ་པར་ (608) 263-2400 ཐོག་འབྲེལ་བ་གནང་རོགས།  
 

ཞེས་ངེས་སྟོན་པ་རེ་རྦེ་ཀ་ རྱི་ལན་ཁི་ (Chancellor Rebecca Blank) ནས་ཕུལ།། 
 

mailto:chancellor@wisc.edu

